
				இப்பக்கம் மெய்ப்பு பார்க்கப்படவில்லை
வல்லிக்கண்ணன் 49
இருக்குமிடத்தின் அருகே சென்று எட்டிப்பார்த்து, பேச்சுக் கொடுப்பதை வழக்கமாகக் கொண்டாள்.


	* -

நீங்கள் உங்கள் ரூமை சுத்தமாக வைத்திருக்கிறீர் களே. பேஷ்.... சுத்தமே ஒரு அழகு தான். அது எங்கே எல்லோருக்கும் தெரிகிறது' என்று ஸ்ர்டிபிகேட் வழங்கி னாள் அவள். சிரித்தாள். காரணமில்லாமல் தேவை இல்லா மல் - சிரிக்கும் பண்பு பெற்றவள் அவள் என்பதை மாதவன் புரிந்துகொண்டான். -
l
(§
சுத்தம் அழகானது. சுத்தத்துக்குத் துணைபுரியும் வெயில் மிக அழகானது. வீட்டினுள் வெயில் படர்வது நன்று. அதில்லாவிட்டாலும், களி துலங்கும் சிரிப்பு வீட்டில் நிறைந்திருந்தால், போதும். ஆனந்தம் துளும்பும் சிரிப்பு அகத்தில் மின்னும் இளவெயிலாம் என்பார்கள். சிரித்த முகங்களை நான் ரசிக்கத் தயங்குவதில்லை' என்று கூறினான் அவன்.
அவள் முகம் செம்மை ஏற்றது. அவள் மகிழ்வு அதிகரித்த்து. ஒரு கணம் தலை தாழ்த்தி நின்றவள் மீண்டும் எழில் பூத்த முகம் நிமிர்த்தினாள். ஒளி சுடரும் விழி களால் அவனை ஆசையோடு பார்த்தாள். கவர்ச்சிகர மாகச் சிரித்து, "நீங்கள் அழகாகப் பேசுகிறீர்கள்' என்றாள்.
காந்தம் இரும்பை இழுத்தது. வண்டு மலரை நாடியது. வீணை நாதத்தைத் தேடியது. ஒளி விண்ணில் நிறைந்துவிட விரைந்தது. காலம் எல்லாவற்றுக்கும் துணை புரிந்தது.
ஒரு நாள் மத்தியான வேளையில், நல்ல வெயில் காய்கிற போது, மாதவன் ஒரு ரஸ்தாவில் அவசரமில்லாமல் நடந்து கொண்டிருந்தான். எதிரே ஒரு கார் வந்தது. அதை ஒரு பெண் ஒட்டி வருவதைக் கண்டதும் அவன் கூர்ந்து

